
ДИРЕКЦИЈА ЗА РАДИЈАЦИОНА СИГУРНОСТ 
 

Законот за заштита од јонизирачко зрачење и радијациона сигурност („Службен весник 
на Република Македонија“, бр. 48/02 и 135/07), директорот на Дирекцијата за радијациона 
сигурност донесе 

 
ПРАВИЛНИК ЗА НАЧИН НА ТРАНСПОРТИРАЊЕ НА РАДИОАКТИВЕН И 

НУКЛЕАРЕН МАТЕРИЈАЛ 
 

Член 1 
Со овој правилник се пропишува начинот на транспортирање на радиоактивен и 

нуклеарен материјал. 
  

Член 2 
Одделни поими употребени во овој правилник го имаат следното значење: 
1. „Транспорт на радиоактивен и нуклеарен материјал“ е превоз на радиоактивен и 

нуклеарен материјал; 
2. „A1“ е вредност на активноста на специјална форма радиоактивен материјал и се 

користи за определување на границите на активност; 
3. „A2“ е вредност на активноста на радиоактивен материјал, различен од специјална 

форма радиоактивен материјал и се користи за определување на границите на активност; 
4. „Амбалажа“ е систем од една или повеќе кутии и други компоненти или материјали 

неопходни за кутиите да ја задржат радиоактивната содржина и да обезбедат други 
сигурносни функции;  

5. „Пакување“ е крајниот производ од постапката на пакување кој се состои од 
амбалажата и нејзината содржина подготвени за транспорт; 

6. „Препакување“ e затворена паковка која содржи едно или повеќе пакувања и 
претставува целина која служи за поедноставно ракување и товарење при транспортот; 

7. „Товарен контејнер“ е дел од опремата за транспорт кој е наменет да го олесни 
транспортот на пакувани или непакувани стоки, при еден или повеќе видови на транспорт 
без претоварање и кој е постојано затворен, крут и доволно цврст за повторна употреба и 
придружен со уреди кои го олеснуваат ракувањето со него особено во трансферот помеѓу 
транспортни средства и од еден до друг вид на транспорт. Мал товарен контејнер е 
контејнер којшто има надворешни димензии помали или еднакви на 1,5 m, или внатрешен 
волумен помал или еднаков на 3 m3. Секој друг товарен контејнер се смета за голем 
товарен контејнер; 

8. „Контејнер со средна товарност“ е подвижна амбалажа со капацитет помал или 
еднаков на 3 m3 дизајнирана за механичко ракување и отпорна на физички влијанија како 
резултат на ракувањето и транспортот и е дизајниранa во согласност со препораките за 
градба опишани во препораките на Обединетите Нации за транспорт на опасни материи;   

9. „Пратка“ е пакување или пакувања, или товар на радиоактивен материјал наменети 
за транспорт; 

10. Нефиксирана контаминација“ е контаминација којашто може да биде отстранета од 
површината при редовни услови на транспорт; 

11. „Фиксирана контаминација“ е контаминација различна од нефиксирана 
контаминација; 

12. „Дизајн“ е опис на специјална форма радиоактивен материјал, ниско распрскувачки 
радиоактивен материјал, пакување или амбалажа којшто овозможува негова целосна 
идентификација (пр. спецификации, инженерски цртежи, извештаи и сл.); 

13. „Фисионен материјал“ е материјал кој содржи фисиони нуклиди (ураниум-233, 
ураниум-235, плутониум-239, плутониум-241) со исклучок на природен или осиромашен 
неозрачен ураниум и природен или осиромашен ураниум озрачен само во термичките 
реактори; 

14. „Ниско распрскувачки радиоактивен материјал“ е цврст радиоактивен материјал 
или цврст радиоактивен материјал во затворена капсула којшто има ограничена 
распрсливост и не е во прашкаста форма; 

15. „Материјал со ниска специфична активност или LSA материјал“ е радиоактивен 
материјал кој по својата природа има ограничена специфична активност или радиоактивен 
материјал за кој се применуваат границите за проценетата средна специфична активност 
без притоа да се земаат предвид надворешните заштитни материјали на овој материјал кој 
се дели на следните групи: 

1. LSA-I материјал и тоа: 
- ураниумови и ториумови руди и концентрати од истите, како и други руди кои 

содржат природни радионуклиди за кои постои намера да бидат преработени за користење 
на радионуклидите; 

- природен ураниум, осиромашен ураниум, природен ториум или нивни компоненти 
или смеси, кои не се озрачени и се во цврста или течна форма; 

- радиоактивен материјал за којшто A2 вредноста е неограничена, со исклучок на 
фисионен материјал кој не е изземен или 

- друг радиоактивен материјал во кој активноста е целосно распределена и проценетата 
средна специфична активност не надминува 30 пати од вредностите за концентрација на 
активност утврден во Прилог бр. 1 кој е составен дел на овој правилник со исклучок на 
фисионен материјал кој не е изземен. 

2. LSA-II материјал и тоа: 
- вода со концентрација на трициум до 0,8 TBq/l или 
- друг материјал во кој активноста е целосно распределена и проценетата средна 

специфична активност не надминува   за цврсти тела и гасови и   за течности. 
3. LSA-III материјал и тоа: 
Цврсти тела (пр. цврст отпад, материјали подлежни на активација) со исклучок на 

прашкасти материјали во кои: 
- радиоактивниот материјал е целосно распределен во цврстото тело или група од 

цврсти тела или е рамномерно распределен во цврстиот компактно сврзан материјал (пр. 
бетон, битумен, керамика и сл.); 

- радиоактивниот материјал е релативно нерастворлив или е внатрешно содржан во 
релативно нерастворлива матрица, така што дури и при губење на амбалажата загубата со 
течење пресметана за едно пакување кога е во вода за 7 дена не надминува и 

- проценетата средна специфична активност на цврстото тело, со исклучок на 
заштитниот материјал, не надминува; 

16. „Ниско токсични алфа емитери“ се природен ураниум, осиромашен ураниум, 
природен ториум, ураниум-235 или ураниум-238, ториум-232, ториум-228 и ториум-230 
кога се содржат во руди или физички и хемиски концентрати или алфа емитери со период 
на полураспаѓање помал од 10 дена; 

17. „Радиоактивна содржина“ е радиоактивен материјал заедно со секое контаминирано 
цврсто тело или цврсто тело подложно на процес на активација, течности и гасови во 
амбалажата; 

18. „Специјална форма радиоактивен материјал“ е нераспрскувачки цврст радиоактивен 
материјал или радиоактивен материјал затворен во капсула; 

19. „Површински контаминиран објект  или SCO“ е објект во цврста форма којшто не е 
радиоактивен сам по себе, но чија површина е контаминирана со  радиоактивен материјал 
кој се дели на следните групи:  

1. SCO-I: Објект во цврста форма на кој: 
- нефиксираната контаминација на пристапната површина усреднета по 300 cm2 (или 

по плоштината на површината, доколку е помала од 300 cm2) не надминува вредност од 4 
Bq/cm2 за бета и гама емитери и ниско токсични алфа емитери или 0,4 Bq/cm2 за сите 
други алфа емитери;  

- фиксираната контаминација на пристапната површина усреднета по 300 cm2 (или 
плоштината на површината, доколку е помала од 300 cm2) не надминува вредност од за 
бета и гама емитери и ниско токсични алфа емитери или за сите други алфа емитери и 

- нефиксираната контаминација заедно со фиксираната контаминација на 
непристапната површина усреднета по 300 cm2 (или плоштината на површината, доколку 
е помала од 300 cm2) не надминува вредност од   за бета и гама емитери и ниско токсични 
алфа емитери или   за сите други алфа емитери. 

2. SCO-II: објект во цврста форма на кој фиксираната или нефиксираната 
контаминација на површината не ги надминува границите определени за SCO-I и на кој: 

- нефиксираната контаминација на пристапната површина усреднета по 300 cm2 (или 
плоштината на површината, доколку е помала од 300 cm2) не надминува вредност од 400 
Bq/cm2 за бета и гама емитери и ниско токсични алфа емитери или 40 Bq/cm2 за сите 
други алфа емитери;  

- фиксираната контаминација на пристапната површина усреднета по 300 cm2 (или 
плоштината на површината, доколку е помала од 300 cm2) не надминува вредност од за 
бета и гама емитери и ниско токсични алфа емитери или за сите други алфа емитери и 

- нефиксираната контаминација заедно со фиксираната контаминација на 
непристапната површина усреднета по 300 cm2 (или плоштината на површината, доколку 
е помала од 300 cm2) не надминува вредност од   за бета и гама емитери и ниско токсични 
алфа емитери или   за сите други алфа емитери; 

20. „Транспортен индекс (TI) на пакувањето, препакувањето или товарниот контејнер или на 
непакуван LSA-I материјал или SCO-I“ е број што се користи за обезбедување контрола на 
изложеноста на јонизирачко зрачење; 

21. „Критичен индекс на сигурност на пакување, препакување или товарен контејнер 
кои содржат фисионен материјал или Критичен индекс на сигурност (CSI)“  е број што се 
користи да обезбеди контрола над акумулацијата на пакувања, препакувања или товарни 
контејнери кои содржат фисионен материјал; 

22. „Неозрачен ураниум“ е ураниум којшто содржи помалку од   на плутониум на грам 
од ураниум-235, помалку од на фисиони производи на грам од ураниум-235 и помалку од   
на ураниум-236 на грам од ураниум-235; 

23. „Природен ураниум“ е ураниум којшто може хемиски да се издвои и којшто содржи 
природна застапеност на изотопите на ураниумот (приближно 99,28% ураниум-238 и 
0,72% ураниум-235  масен удел); 

24. „Осиромашен ураниум“ е ураниум којшто содржи понизок масен удел на ураниум-
235 од природниот ураниум и 

25. „Збогатен ураниум“ е ураниум којшто содржи поголем масен удел на ураниум-235 
од 0,72%. 

Член 3 
Одредбите од овој правилник се применуваат за транспорт на радиоактивен материјал 

кога вкупната активност ги надминува границите на активност на специјална форма 
радиоактивен материјал и на радиоактивен материјал различен од специјална форма 
радиоактивен материјал дадени во Прилог бр. 1 на овој правилник. 

 
Член 4 

Одредбите од овој правилник не се применуваат за транспорт на: 
- радиоактивен материјал којшто е составен дел на транспортните средства; 
- радиоактивен материјал пренесуван во рамките на правно лице кое врши дејност со 

извори на јонизирачко зрачење при што не се  користат јавни патишта или железници; 
- радиоактивен материјал имплантиран или инкорпориран во човек или живо животно 

за дијагностика или терапија; 
- радиоактивен материјал во предметите за општа употреба; 
- природен материјал и руди што содржат радионуклиди од природно потекло и се во 

нивната природна состојба или се преработени за цели различни од екстракција на 
радионуклидите и коишто нема да се преработуваат за користење на овие радионуклиди, 
обезбедувајќи дека активноста на материјалот не надминува 10 пати поголеми вредности 
од оние дадени во Прилог бр. 1 на овој правилник и 

- нерадиоактивни цврсти објекти со радиоактивни супстанции присутни на било која 
површина во количини коишто не надминуваат 0,4 Bq/cm2 за бета и гама емитери и ниско 
токсични алфа емитери или 0,04 Bq/cm2 за сите други алфа емитери. 

 
Член 5 

При транспорт на радиоактивен и нуклеарен материјал истиот треба да биде поставен 
на максимално можно растојание од лицата кои учествуваат во транспортот во зависност 
од видот на возилото наменето за транспорт и земајќи го предвид принципот на 
оптимизација на изложеност на јонизирачко зрачење. 

 
Член 6 

За транспорт на радиоактивен материјал се користат следните пакувања: 
- Изземено пакување; 
- Индустриско пакување Тип 1 (Тип IP-1); 
- Индустриско пакување Тип 2 (Тип IP-2); 
- Индустриско пакување Тип 3 (Тип IP-3); 
- Тип А пакување; 
- Тип B(U) пакување; 
- Тип B(М) пакување и 
- Тип C пакување. 
На пакувањата од став 1 на овој член се доделуваат UN броеви во зависност од нивото 

на активност на радионуклидите содржани во пакувањата, фисионите или нефисионите 
карактеристики на радионуклидите, типот на пакувањето, природата или формата на 
содржината на пакувањето и сл. 

UN броевите од став 2 на овој член се дадени во Прилог бр. 2 кој е составен дел на овој 
правилник. 

Член 7 
При транспортот пакувањето не треба да содржи други делови освен оние што се 

неопходни за користење на радиоактивниот материјал што се транспортира, при што 
заемното дејството на тие делови и пакувањето не треба да ја намали неговата сигурност. 

Член 8 
Амбалажи, вклучувајќи контејнери со средна товарност и цистерни кои што се 

користат за транспорт на радиоактивен материјал не треба да се користат за складирање 
или транспорт на други стоки додека не се изврши деконтаминација под нивото од 0,4 
Bq/cm2 за бета и гама емитери и ниско токсични алфа емитери и 0,04 Bq/cm2 за сите 
други алфа емитери. 

 
Член 9 

Пратките со радиоактивна содржина треба да бидат одделени од другите опасни 
материи за време на транспортот. 

 
Член 10 

Нефиксираната контаминација на надворешната површина на секоe пакување треба да 
биде на најниско можно ниво и при нормални услови на транспорт да не ги надминува 
следните граници: 

- 4 Bq/cm2 за бета и гама емитери и ниско токсични алфа емитери и 
- 0,4 Bq/cm2 за сите други алфа емитери. 
Границите од став 1 од овој член се однесуваат за концентрација на активност 

усреднета по секоја плоштина од 300 cm2 на секој дел од површината на пакувањето. 
 

Член 11 
Нивото на нефиксирана контаминација на надворешната и внатрешната површина на 

препакувањата, товарните контејнери, цистерните, контејнери со средна товарност и 
транспортните средства не треба да ги надминува границите утврдени во член 10 од овој 
правилник. 

 
Член 12 

Доколку пакувањето е оштетено и/или пропушта или доколку се претпоставува дека 
пакувањето е оштетено и/или пропушта , пристапот до истото треба да биде ограничен и 
што е можно побрзо да се процени степенот на контаминација и нивото на зрачење кои се 
резултат на оштетувањето и/или пропуштањето на пакувањето. 

При проценката од став 1 на овој член треба да се земат предвид пакувањето, 
транспортното средство, прилагодените места за товарење и истоварување и, доколку е 
неопходно, сите други материјали коишто се транспортирани во транспортното средство. 

 
Член 13 

Оштетените пакувања од кои што тече радиоактивната содржина над границите 
пропишани за нормални услови на транспорт, може да се отстранат на локации кои се под 
надзор, но не треба да се продолжи со транспортот се додека истите не се санираат и 
деконтаминираат. 

 
Член 14 

Транспортното средство и опремата коишто се користат при транспортот на 
радиоактивен материјал треба редовно да се проверуваат заради утврдување на нивото на 
контаминација во зависност од веројатноста од контаминација и обемот во кој се врши 
транспортот на радиоактивниот материјал. 

Член 15 
Секое транспортно средство, опрема или дел од нив коишто се контаминирани над 

границите дадени во член 10 од овој правилник или чија брзина на доза којашто е резултат 
на фиксираната контаминација на површината е поголема од 5 µSv/h треба да се 
деконтаминираат и не треба да се користат се додека нефиксираната деконтаминација ги 
надминува границите дадени во член 10 од овој правилник и брзината на доза којашто е 
резултат на фиксираната контаминација по деконтаминацијата е помала од 5 µSv/h на 
површината. 

 
Член 16 

Брзината на доза на било која точка на надворешната површина на одредено изземено 
пакување не треба да надмине вредност од 5 µSv/h. 

  
Член 17 

Во единечен тип на пакување IP-1, IP-2, IP-3, или објект или збир од објекти, 
количеството на LSA материјал или SCO треба да биде ограничено така што 
надворешната брзина на доза на растојание 3 m од незаштитениот материјал или објект 
или збир на објекти да не надминува вредност од 10 mSv/h. 

 
Член 18 

За секое пакување, препакување или товарен контејнер или на непакуван LSA-I 
материјал или SCO-I се пресметува транспортен индекс (TI) на пакувањето, 
препакувањето или товарниот контејнер или на непакуван LSA-I материјал или SCO-I. 

Начинот на пресметување на транспортниот индекс (TI) од став 1 на овој член е даден 
во Прилог бр. 3 кој е составен дел на овој правилник. 

 
Член 19 

Транспортниот индекс на секое пакување или препакување не треба да надмине 
вредност 10. 

 
Член 20 

Максималната брзина на доза во секоја точка на надворешната површина на 
пакувањето или препакувањето наменети за транспорт односно складирање не треба да 
надмине  2 mSv/h. 

 
Член 21 

Пакувањата и препакувањата се одредуваат во категории I-WHITE (I-бело), II-
YELLOW (II-жолто) или III-YELLOW (III-жолто). 

Критериумите за одредување на категориите од став 1 на овој член се дадени во Прилог 
бр. 4 кој е составен дел на овој правилник. 

 
Член 22 

Секое пакување треба да биде јасно и трајно маркирано на надворешноста на 
амбалажата со идентификација на испраќачот или примачот или и на испраќачот и на 
примачот. 

 
Член 23 

Секое пакување и препакување треба да биде јасно и трајно маркирано на 
надворешната површина со UN ознака, при што препакувањето треба да биде јасно и 
трајно маркирано со зборот „ПРЕПАКУВАЊЕ“. 

Член 24 
На надворешноста на амбалажата на секое пакување со вкупна маса поголема од 50 kg 

се наведува и вкупната маса на пакувањето. 
 

Член 25 
Секое пакување кое одговара на IP-1, IP-2 или IP-3 дизајн треба да биде јасно и трајно 

маркирано на надворешноста на амбалажата со “Tип IP-1”, “Tип IP-2” или “Tип IP-3” 
соодветно. 

Секое пакување кое одговара на Тип A пакување треба да биде јасно и трајно 
маркирано на надворешноста на амбалажата  со “Tип A”. 

Секое пакување од IP-2, IP-3 или Тип A пакување треба да биде јасно и трајно 
маркирано на надворешноста на амбалажата со меѓународен регистрациски код на 
превозното средство (VRI код). 

Секое пакување кое одговара на даден дизајн на Тип B(U), Тип B(M) или Тип C 
пакување треба да биде јасно и трајно маркирано на надворешноста на амбалажата со 
„Тип B(U)“, „Тип B(M)“ или „Тип C“ соодветно, како и со симболот за маркирање даден 
во Прилог бр. 5 кој е составен дел на овој правилник. 

 
Член 26 

Секое пакување, препакување и товарен контејнер треба да биде обележан со етикети 
дадени во Прилог бр. 6 кој е составен дел на овој правилник.  

Сите етикети кои не се однесуваат на содржината на пакувањето, препакувањето и 
товарниот контејнер треба да се отстранат или покријат. 

Етикетите од став 1 на овој член се поставуваат на две спротивни страни од 
надворешноста на пакувањето или препакувањето или на надворешноста на сите четири 
страни на товарниот контејнер или цистерна и да ги содржат следните информации, каде е 
соодветно: радионуклиди, LSA материјал, SCO, максимална активност, маса на фисионен 
материјал, транспортен индекс и  индекс на критичната сигурност. 

 
Член 27 

Големите товарни контејнери во кои се транспортираат пакувања различни од изземени 
пакувања и цистерни на сите четири странични површини на контејнерот или цистерната 
треба да бидат означени со знакот за означување поставен во вертикална положба и даден 
во Прилог бр. 7 кој е составен дел на овој правилник. 

Сите знаци за означување кои што не се однесуваат на содржината треба да се 
отстранат. 

Наместо едновремено користење на етикети и знакот за означување може да се 
користат етикетите од член 26 на овој правилник, но со димензии од најмалку утврдените 
димензии од знакот од став 1 на овој член. 
 

Член 28 
Кога пратката во товарниот контејнер или цистерна е непакуван LSA-I или SCO-I или 

кога пратката е пакуван радиоактивен материјал со единствен UN број, соодветниот UN 
број за пратката се прикажува со црни знаци не помали од 65 mm во висина во долната 
половина на знакот од член 27 на овој правилник на бела позадина или на знак за одделно 
прикажување на UN број даден во Прилог бр. 8 кој е составен дел на овој правилник и 
истиот се поставува до главниот знак од член 27 на овој правилник на сите четири страни 
на товарниот контејнер или цистерна. 

Член 29 
Транспортот на:  
- тип C пакувања кои што содржат радиоактивен материјал со активност поголема од   

или   во зависност од пратката или 1000 TBq, земајќи ја пониската вредност; 
- тип B(U) пакувања кои содржат радиоактивен материјал со активност поголема од   

или   во зависност од пратката или 1000 TBq, земајќи ја пониската вредност и 
- тип B(M) пакувања, 
се пријавува пред отпочнувањето на транспортот. 
 

Член 30 
Пакувања, препакувања и товарни контејнери кои содржат радиоактивни материјали и 

непакувани радиоактивни материјали за време на транспортот и за време на складирањето 
при транзит треба да се одделат од: 

- работниците во работната зона каде престојуваат на растојанија пресметани со 
користење на дозно ограничување од 5 mSv годишно; 

- поединци од критична група на население во зони пристапни за населението на 
растојанија пресметани со користење на границата на доза од  1 mSv годишно; 

- неразвиен фотографски филм на растојание пресметано користејќи го критериумот за 
радијационо изложување за неразвиен фотографски филм за време на транспорт на 
радиоактивен материјал од 0,1 mSv по пратка за секој филм и 

- од други опасни материи согласно прописите за транспорт на опасни материи. 
 

Член 31 
За време на транспортот пратките треба да бидат безбедно сместени. 
 

Член 32 
Ако средниот површински топлински флукс не надминува 15 W/m2 и  товарот во 

непосредната околина не е во торби или ќеси тогаш пакувањето или препакувањето може 
да се транспортира или складира заедно со останатиот товар.  

 
Член 33 

При товарењето на товарни контејнери и натрупувањето на пакувања, препакувања и 
товарни контејнери: 

1. збирот од транспортните индекси од вкупниот број на пакувања, препакувања и 
товарни контејнери во транспортното средство, освен за пратки со LSA-I материјал не 
треба да ги надмине границите за транспортен индекс за товарни контејнери и 
транспортни средства, дадени во Прилог бр. 9 кој е составен дел на овој правилник и 

2. радијационото ниво при нормални услови на транспорт не треба да надмине 2 mSv/h 
на било која точка на надворешната површина на транспортното средство и 0,1 mSv/h  на 
растојание од 2 m од надворешната површина на транспортното средство. 

 
Член 34 

На возилата за транспорт на пакувања, препакувања или товарни контејнери треба да 
биде поставена етикетата од Прилог бр. 6 на овој правилник на секоја од: 

- двете надворешни страни во случај на возило за железнички транспорт и 
- двете надворешни страни и задната страна во случај на возило за патен сообраќај. 
За транспортното средство кое нема надворешни страни етикетите треба да се прикачат 

директно на товарот, обезбедувајќи видливост на истите.  
За големи цистерни или товарни контејнери доволни се етикетите на цистерните или 

товарните контејнери. 

За возилата со недоволен простор за фиксирање на поголеми етикети, димензиите на 
етикетите може да се намалат до 100 mm согласно димензиите дадени во Прилог бр. 6 на 
овој правилник. 
 

Член 35 
При транспорт на  пакувања, препакувања или товарни контејнери од категорија II-

YELLOW или III-YELLOW во возилото треба да се присутни само возачот и совозачот.  
 

Член 36 
Изземено пакување за кое активноста на радиоактивната содржина не надминува една 

десетина од границите дадени во Прилог бр. 10 кој е составен дел на овој правилник може 
да се транспортира и преку поштенска мрежа. 

За меѓународно транспортирање преку поштенска мрежа пратката треба да: 
- биде доставена од овластени испраќачи; 
- биде испорачана по најбрза рута (авион); 
- биде јасно и трајно маркирана на надворешноста со зборовите „РАДИОАКТИВЕН 

МАТЕРИЈАЛ – КОЛИЧИНИ ДОЗВОЛЕНИ ЗА ИСПРАЌАЊЕ ПО ПОШТА“; 
- го содржи името и адресата на испраќачот на надворешната површина и 
- го содржи името и адресата на испраќачот и содржината на пратката на внатрешната 

амбалажа. 
 

Член 37 
Дизајнот на пакувањето наменето за транспорт треба да го исполнува следното: 
1. пакувањето треба да е со маса, волумен и облик за лесно и сигурно транспортирање и 

да е правилно обезбедено во или на транспортното средство за време на транспортот; 
2. било кои додатоци за кревање на пакувањето не треба да откажат при користењето;  
3. додатоците и сите други карактеристики на надворешната површина на пакувањето 

кои би можеле да се користат за подигање да можат да ја издржат масата или да бидат 
отстранети или онеспособени за користење за време на транспортот; 

4. надворешниот слој на пакувањето да не собира и задржува вода; 
5. додатоците на пакувањето за време на транспортот кои не се дел од пакувањето да не 

ја намалат неговата сигурност; 
6. пакувањето да ги издржи ефектите од било кое забрзување, вибрација или 

вибрационен резонанс кои може да се јават при нормални услови на транспорт; 
7. да се имаат предвид амбиенталните температури и притисоци кои што можат да се 

јават во нормални услови на транспорт и 
8. за радиоактивниот материјал кој има други опасни својства да се имаат предвид тие 

својства. 
 

Член 38 
Дизајнот на амбалажата треба да го исполнува следното: 
1. надворешните страни на амбалажата да немаат испакнувања и да се лесни за 

спроведување на деконтаминација; 
2. материјалите на амбалажата и секоја компонента или структура да бидат физички и 

хемиски меѓусебно компатибилни  и компатибилни со радиоактивната содржина, земајќи 
го предвид нивното однесување при озрачување  и 

3. сите вентили низ кои можат да излегуваат радиоактивните содржини да бидат 
заштитени од оштетување и неконтролирано отворање. 

Член 39 
Овој правилник влегува во сила осмиот ден од денот на објавувањето во „Службен 

весник на Република Македонија“. 
 
 Бр. 01-1402/2                                     Директор, 

2 декември 2010 година                       д-р Нузи Шахин, с.р. 
       Скопје 

